
apa, Sekarang kaoe masih moeda dan tjantjk, seger dan sehat ; tapi lagi beberapa belas taon kaoe poenja roepa dan toeboeh aken berobah. Kapan boenga roos soedah djadi lajoe dan kering, ka manatah perginja iapoenja kaindahan dan kaharoeman ? Kaloe lampoe soedah abis minjaknja, ka manakah linjapnja itoe api jang tadi menjalah terang ? Ini kahidoepan ada sabagi itoe poehoen, jang berpoetjoek dan berboenga di moesim semi, lebet dengen daon-daon dan moelai berpentil di moesim panas, lantes lajoe dan rontok di moesim boewa, dan djadi goendi sama sekalih di moesim dingin. Begitoelah teroes-meneroes sampe achir-achir dateng kampaknja si toekang kajoe atawa angin toefan besar jang membikin ia rebah dengen tida berbangkit lagi! Oh, inilah akoe tida maoe trima maskipoen akoe bisa hidoep dengen penoeh kahormatan dan kamoelia'an ; akoe tida bisa biarin laen orang meratap dalem kagelapan. Dari itoe, selamet tinggal, sobat-sobatkoe ! Kaloe ini kahidoepan ada berharga aken dikorbanin, akoe soeka korbanin aken goena kaoe-orang samoea (Bertindak beberapa langka, dan mendongak ka atas). Oh, sang Malem ! goenakenlah pengaroehmoe dengen sapenoeh-penoehnja atas dajang-dajangkoe ini
jang lagi rebah dengen njenjak ; djagalah soepaja, ia orang djangan tersedar sabelonnja akoe berlaloe djaoe dari ini tempat, soepaja marika poenja tangisan dan soeara jang setia, jang bisa tjegah akoe berlaloe, tida bikin niatankoe ini mendjadi gagal. Akoe nanti tjoba tjari djalan jang membikin manoesia terbebas dari segala kasangsaraan ; akoe nanti tjoba dapetken itoe sinar jang tida kataoean, boeat beri penerangan pada manoesia jang berada dalem kagelapan ! (Berlaloe).



LAJAR TOEROEN.





Bagian II berachir.

